
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՀՈՒՆԻՍԻ 16-Ի N 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Սույն որոշման նախագծում կատարվող  փոփոխությունները և լրացումը պայմանավորված է ՀՀ կառավարության 2015 թվականի սեպտեմբերի 10-ի <<Հայաստանի Հանրապետության  տնտեսական զարգացման  և ներդրումների  նախարարության շուկայի վերահսկողության տեսչական մարմին ստեղծելու, շուկայի վերահսկողության տեսչական մարմնի կանոնադրությունը, կառուցվածքը, ամրակցվող գույքի ցանկը հաստատելու և Հայաստանի Հանրապետության կառավարության 2003 թվականի ապրիլի 23-ի N 524-Ն որոշումն ուժը կորցրած ճանաչելու մասին>> N 1063-Ն որոշմամբ (այսուհետ՝ Որոշում): Որոշման 2-րդ կետով  լուծարվել է շուկայի վերահսկողության պետական տեսչությունը, իսկ 1-ին կետով  ստեղծվել է Հայաստանի Հանրապետության տնտեսական զարգացման և ներդրումների նախարարության շուկայի վերահսկողության տեսչական մարմինը (այսուհետ՝ Տեսչական մարմին)՝ չհանդիսանալով իրավահաջորդ: Նոր ստեղծված Տեսչական մարմնին է վերապահվել  ոչ պարենային արտադրանքների տեխնիկական կանոնակարգման և չափումների միասնականության ապահովման ոլորտում վերահսկողությունը, ինչը իրականացվում է բացառապես ստուգաթերթերի հիման վրա: Ստուգաթերթերթում էլ արտացոլված են անվտանգության մի շարք պահանջներ, որոնց նկատմամբ վերահսկողություն հնարավոր է իրականացնել փորձանմուշ վերցնելով:«Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 7-րդ հոդվածի զ) և է) կետերով սահմաված է, որ ստուգում իրականացնող անձիք վերահսկողական գործառույթների ընթացքում վերցնում են փորձանմուշներ, իրականացնում են ստուգման նպատակի հետ կապված չափագրումներ, կշռող, չափող և նմանատիպ այլ սարքերի ու սարքավորումների շահագործման ճշտության հսկիչ ստուգումներ: 
Հաշվի առնելով  վերոգրյալն անհրաժեշտություն  է առաջացել  Հայաստանի Հանրապետության կառավարության 2005 թվականի հունիսի 16-ի  <<Տեխնիկական  կանոնակարգերի  պահանջներին  արտադրանքի համապատասխանության   նկատմամբ   պետական   վերահսկողության   և   պետական չափագիտական  վերահսկողության  իրականացման   նպատակով փորձանմուշների գնման և գնված ապրանքների տնօրինման կարգը հաստատելու մասին>> N 895-Ն որոշման մեջ կատարել փոփոխություններ և լրացում, որում   սահմանված հասկացությունները կհամապատասխանեցվեն Որոշմանը, ինչպես նաև կապահովի Տեսչական մարմնի  իրավասությանը վերապահված գործառույթների իրականացումը: 




ՏԵՂԵԿԱՆՔ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   2005  ԹՎԱԿԱՆԻ ՀՈՒՆԻՍԻ 16-Ի N 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության   կառավարության   2005 թվականի հունիսի 16-ի N 895-Ն որոշման մեջ  փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի եկամտային և ծախսային մասերում փոփոխություններ չեն սպասվում:



ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ   2005  ԹՎԱԿԱՆԻ ՀՈՒՆԻՍԻ 16-Ի N 895-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ »  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության   կառավարության   2005 թվականի հունիսի 16-ի N 895-Ն որոշման մեջ  փոփոխություններ և լրացում կատարելու մասին» ՀՀ կառավարության որոշման նախագծի ընդունման կապակցությամբ կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
